
〈愽古圖右高一尺五寸五分。深一尺三寸三分。口徑四寸六分。腹徑一尺。容二斗二升有半。重二十一斤。兩耳連環。銘五十八字。曰。克敢對揚天佑〉

〈用作朕穆考後仲尊高克。用丐眉壽。高克者。不見於他傳。惟周末衛文公時。有高克將兵。後卒奔于陳。疑克者乃斯人歟。若爾。則是器盖衛物也。其〉

〈曰作朕穆考。則又言宗廟之制也。盖天子有三昭三穆。與太祖之廟而七諸侯有二昭二穆。與太祖之廟而五。至於言考。則不特止其父而已。故謂〉

〈其太父曰王考。謂其曾祖曰皇考。謂其高祖曰顯考。此其言穆考之法也。周室至於春秋。諸侯分裂之時。其世雖衰。而至於典刑文物者尚在。於是〉

〈立言有如此者。容齋三筆子昔年因得漢匜讀博古圖。嘗載其序述可笑者。周高克尊曰。高克者不見於他傳。惟周末衛文公時有高克將兵。疑克〉

〈者乃斯人。盖衛物也。予案元銘文。但云伯克。初無高字。高克鄭清人之詩。兒童能誦之。乃以為衛文公時。又言周末。此書局學士。盖不曾讀毛詩也。〉

〈王汝上侯師艅從王夜功〉

〈錫師艅金艅則對揚乃德〉


〈用作乃文考寳𢑱孫子寳〉

